
                               UKA 2015/ 

  

                                                                                            03.11. 2015. 

 

Inatsisartut suleriaasiat § 37 immikkoortoq 1 naapertorlugu matumuuna Naalakkersuisunut 

apeqqut imaattoq saqqummiuppara. 

(inatsisartunut ilaasortaq, Anthon Frederiksen, Partii Naleraq).  

Naalakkersuisunut apeqqut/it: 

 

1. Ukioq manna avaleraasartoorniarnermi angallatit aalisartullu akuersissutinik 

pissarsisimasut qassit avaleraasartoorniarsimappat aamma angallatinut 

agguarlugit angallatit pisassinneqarsimasut ataasiakkaat qanoq 

pisaqarsimappat ? 

2. Avaleraasartoorniarnermut pisassiissutinik  akuerineqassangaanni suliffeqarfiit 

Namminersorlutik Oqartussanut, akileraarutinut il.il. 

akiligassaqannginnissaannik piumasaqaateqartoqarpaa ? 

3. Avaleraasartoorniarnissamut qinnuteqarnermi suliffeqarfiup 

ingerlatseqatigiiffilluunniit qinnuteqartup ingerlalluarnera 

ingerlalluannginneraluunniit nalilersuinermi ilanngunneqartarpaa ? 

4. Apeqqut 2-imi akissut naamiuppat aappiuppalluunniit Naalakkersuisut qanoq 

akissuteqarsinnaappat ? 

5. Nunatta aalisakkanik avammut niuernermini, aalisakkat 

naleqarnerulersinneqarnissaat anguniarlugu niuerfiit sorliit atorneqarpat ? 

6. Aalisakkat naleqarnerulersinneqarnissaat anguniarlugu apeqqut nr. 4-imi  

angusat pitsaasimanngippata, suut periarfissat allat 

aqqutiginiarneqarsinnaappat ? 

7. Aalisarnermik inuussutissarsiorsinnaajunnaarsitaasinnaanermut inatsisitigut 

aaliangersagaqarsimapput, inatsit taamaattoq FN-imi inuit pisinnaatitaaffiinut 

aaliangersakkanut naapertuuppa ?  

Tunngavilersuut: 

§ 37-ikkut apeqqutigineqartut  siulliit akissuteqarfigineqarnerini apeqqutit qulaani 

akineqarnissaat  pissutissaqalersitsipput, tassami Parti Naleqqamiit  nunatsinni 

naalakkersuinikkut suliaqarnitsinni aalisarnermut tunngasut assorujussuaq pingaartillugillu 

apeqqutit tassunga tunngasut amerlanerpaat paasisaqarfigineqarnissaat pingaartikkatsigu. 

Ullut suliffiit qulit qaangiutinnginerini akineqarnissara kissaatingaara.    

 

 

 

 

 

 

 

 

 

 

 


